
VENDIM
Nr. 33, datë 14.11.2025

PËR MIRATIMIN E MODELIT DHE UDHËZUESIT
TË PLANIT TË BIZNESIT 5-VJEÇAR PËR SHOQËRITË UJËSJELLËS-

KANALIZIME

Në mbështetje të neneve 13, 14, 21 dhe 22, të ligjit nr. 8102, datë 28.3.1996, “Për kuadrin
rregullator të sektorit të furnizimit me ujë dhe largimit e përpunimit të ujërave të ndotura”, të
ndryshuar (ligji nr. 8102); të nenit 43 të “Metodologjisë dhe procedurës për miratimin e tarifave të
shërbimeve ujësjellës-kanalizime”, të miratuar me vendim të Komisionit Kombëtar Rregullator nr.
539, datë 30.12.2021, (vendimi i KKRR-së nr. 539),

KOMISIONI KOMBËTAR RREGULLATOR,

në mbledhjen e datës 14.11.2025, pasi shqyrtoi draft modelin dhe udhëzuesin e planit të biznesit
5-vjeçar për shoqëritë ujësjellës-kanalizime, të paraqitur nga Drejtoria Tekniko-Ekonomike

KONSTATON SE:

1. Metodologjia për miratimin e tarifave të shërbimeve ujësjellës-kanalizime ka përcaktuar si
detyruese për shoqëritë UK që arrijnë të mbulojnë mbi 100% kosto O&M sipas metodës “Çmim
tavan”, dorëzimin e planit të biznesit 5-vjeçar në aplikimin për nivel të ri tarifor.

2. Në zbatim të marrëveshjes së bashkëpunimit, datë 8.11.2023, ndërmjet ERRU-së dhe AKUK-
së mbi “Hartimin dhe miratimin e modelit të planeve të biznesit 5-vjeçare për shërbimet e furnizimit
me ujë dhe kanalizimeve”, në kuadër të Programit Kombëtar të Modernizimit të Sektorit të
Furnizimit me Ujë dhe Kanalizimeve është hartuar modeli i planit të biznesit 5-vjeçar të shoqëruar
me udhëzuesin përkatës në bashkëpunimme konsulencë të huaj dhe mbështetur nga Banka Botërore.

3. Ky model është hartuar konform kërkesave mbi përmbajtjen e pjesës përshkrimore të planit të
biznesit për periudhën rregullatore dhe tabelave të modelit të aplikimit, të përcaktuara në
metodologjinë dhe procedurën për miratimin e tarifave.

4. Modeli dhe udhëzuesi ka kaluar procesin e konsultimit me të gjitha shoqëritë ujësjellës-
kanalizime, AKUK-në dhe palët e interesit.

Komisioni Kombëtar Rregullator, pasi vlerësoi se hartimi i një modeli të unifikuar të planit të
biznesit 5-vjeçar për të gjitha shoqëritë ujësjellës-kanalizime është në përputhje të plotë me
objektivat rregullatore institucionale dhe në zbatim të kërkesave të metodologjisë dhe procedurës
për miratimin e tarifave të shërbimeve ujësjellës-kanalizime

VENDOSI:

1. Miratimin e modelit dhe udhëzuesit të plan biznesit 5-vjeçar për shoqëritë ujësjellës-
kanalizime.

2. Ngarkohen të gjitha shoqëritë ujësjellës-kanalizime për përdorimin e këtij modeli gjatë
zhvillimit të planeve të tyre 5-vjeçare të biznesit.

3. Ngarkohet Drejtoria Tekniko-Ekonomike për njoftimin e shoqërive ujësjellës-kanalizime sh.a.
për marrjen e këtij vendimi.

Ky vendim hyn në fuqi menjëherë.
Ky vendim publikohet në Fletoren Zyrtare.

KRYETAR
Gerta Lubonja




































